VENDIM
Nr.42, daté 22.8.1997

Gjykata Kushtetuese e Republikés sé Shqipérisé, e pérbéré nga:

Rustem Gjata, Kryetar i Gjykatés Kushtetuese
Hilmi Dakli, Anétar i““

Veli Budo, Anétar i““

Zija Vuci, Anétar i““

Franc Jakova, Anétar i““

Alfred Karamuco, Anétar i““

Kristofor Peci, Anétar i

Halil Kopani, Anétar i““

me sekretare Arbenka Lalica, mé datat 15. 8.1997 dhe 18. 7.1997 , mori né shqyrtim né seancé
gjygésore me dyer té hapura ¢éshtjen nr. 48 Akti gé i pérket :

KERKUESE: 1. PARTIA DEMOKRATIKE, e pérfagésuar nga zotérinjté: Péllumb Celo
dhe Vladimir Mulaj .

SUBJEKTE TE INTERESUAR:

1. KOMISIONI QENDROR | ZGJEDHJEVE, i pérfagésuar nga Z.Kristag Kume, kryetar dhe
Z.Fatos Klosi, zv/kryetar .

2. PARTIA SOCIALISTE, e pérfagésuar nga Z.Spartak Braho.

OBJEKTL:

Shfugizimi i vendimit daté 12. 8.1997 té Komisionit Qendror té Zgjedhjeve, lidhur me
rezultatin pérfundimtar té zgjedhjeve té balotazhit né zonén nr .4 té zgjedhjeve pér deputet né
Kuvendin Popullor té Republikés sé Shqipérisé.

GJYKATA KUSHTETUESE,

pasi degjoi perfagesuesit e kerkuesit dhe te subjekteve te interesuar si dhe bisedoi ¢eshtjen ne
teresi,

VEREN:

Me vendim té Gjykatés Kushtetuese nr.32, daté 21.7.1997, éshté vendosur té zhvillohen
zgjedhjet e balotazhit pér deputet né Kuvendin Popullor né 14 gendra votimi té zonés sé zgjedhjeve
nr.4, pér shkak se ato nuk ishin zhvilluar né raundin e dyté té datés 06.07.1997.

Gjaté shqgyrtimit té céshtjes u vértetua se né 4 gendra votimi dhe konkretisht né ato me numér
10, 23, 27 dhe 28, nuk éshté zhvilluar votimi.

Ky fakt éshté njohur dhe pranuar nga Komisioni Qendror i Zgjedhjeve, i cili, megjithaté, me
vendimin e tij daté 12.8.1997, ka nxjerré rezultatin e zgjedhjeve, duke shpallur fitues kandidatin e
Partisé Socialiste.

Gjykata ¢mon se Vendimi i Komisionit Qendror té Zgjedhjeve éshté i pabazuar né ligj. Sipas
rezultatit té nxjerré nga ky komision del se kandidati pér deputet i Partisé Socialiste ka fituar me njé
diferencé prej 187 vota mé tepér se kandidati i Partisé Demokratike. Numri i zgjedhésve né katér
gendrat e votimit ku nuk u votua éshté disa heré mé i madh (916). Né kéto kushte ligjérisht nuk mund
té nxirrej asnjé lloj rezultati, pasi votimi né kéto katér gendra votimi éshté pércaktues pér rezultatin
pérfundimtar té zgjedhjeve.

Né kéto rrethana Gjykata Kushtetuese ¢mon se né katér gendrat e votimit té sipérpérmendura
té zonés sé zgjedhjeve nr.4, duhet té zhvillohen zgjedhjet e balotazhit dhe rezultatet e votimit né kéto
gendra votimi duhet t'i bashkohen rezultateve té nxjerra né gendrat e tjera té votimit.

Votimet e balotazhit né kéto gendra votimi duhet té organizohen nga organet kompetente
shtetérore dhe té zhvillohen né kohén kur té krijohen kushtet gé do té€ gmohen prej tyre.



PER KETO ARSYE:

Gjykata Kushtetuese e Republikés sé Shqipérisé, né mbéshtetje té€ nenit 24 pika 7 té ligjit
nr.7561, daté 29.4.1992 "Pér disa ndryshime e plotésime né ligjin nr. 7491, daté. 29. 4.1991 "Pér
dispozitat kryesore kushtetuese", si dhe nenit 50 té ligjit nr.7556, daté. 4. 2.1992 "Pér zgjedhjet e
Kuvendit Popullor t& Republikés sé Shqipérisé”, me shumicé votash

VENDOSI:

Shfugizimin e vendimit daté 12. 8,1997 t& Komisionit Qendror té Zgjedhjeve gé ka nxjerré
rezultatin e votimeve té balotazhit né zonén e zgjedhjeve nr.4.

Urdhérohet zhvillimi i zgjedhjeve té balotazhit né gendrat e votimit nr.10, 23,27 dhe 28 té
zonés sé zgjedhjeve nr.4.

Njé kopje e kétij véndimi t'i dérgohet Komisionit té Mandateve té Kuvendit Popullor.

Ky vendim éshté pérfundimtar, i formés sé preré dhe hyn né fugi menjéheré

MENDIMI | PAKICES

Nuk jemi dakord me vendimin e shumicés pér zhvillimin e zgjedhjeve té balotazhit né katér
gendrat e votimit.

Nga shpjegimet e pjesémarrésve gjaté shqyrtimit gjygésor ashtu dhe nga dokumentet e
administruara doli plotésisht e garté se né katér gendrat e votimit objekt diskutimi, nuk del qé
elektorati té jeté privuar nga e drejta pér té marré pjesé né zgjedhje. Pérkundrazi éshté veté elektorati
gé népérmjet subjekteve elektorale pjesémarrése né balotazh ka shprehur géndrimin e tij se pér shkak
té gjendjes tejet té tensionuar né kéto fshatra, votimet jané objektivisht té pamundura.

Té vendosésh té kundértén, do té thoté t& mos marrésh parasysh gjendjen konkrete né fshatrat
pérkatése dhe rrezikun iminent pér pasoja té rénda qé mund té rrjedhin nga zbatimi formal i ligjit.

Qé zgjedhje nuk jané béré edhe né gendra té tjera votimi né zona elektorale té vecanta , kjo ka
dalé edhe nga shqyrtimi i ¢éshtjeve té tjera nga kjo Gjykaté, e megjithaté (me té drejté) ky problem
éshté kapércyer duke pasur parasysh se zgjedhjet e 29 gershorit ishin "té pranueshme™ si pér ne ashtu
dhe pér té gjithé organizmat monitoruese.

Né kéto kushte, Gjykata duhej t'i hynte shqyrtimit té themelit t& ¢éshtjes e té vendoste
pérfundimisht.

Tirané, mé 22. 8.1997

ANETAR ANETAR
Z.Vuci A. Karamucgo

